
Shri Goda Stotram

ஶ்ரீகோ³தா³ஸ்தோத்ரம்

ௐ ஶ்ரீ
॥ஶ்ரீஶங்கர ॥

(ப்ரு’த்²வீ)
முகந்த³பத³ஸம்ப⁴வே ஶிவகபர்த³ஸம்ஶோபி⁴நி

ஶிவே கலிமலாந்தகே பரமமங்க³ளே பாவநி ।
நமாமி சரணௌ ஶுபா⁴வப⁴யதௌ³ நதாநாம் தவ

ஶிஶோர்மம நயாஶிவம் விலயமம்ப³ கோ³தா³வரி ॥ 1॥
(ஶார்தூ³லவிக்ரீடி³த)

ஆசார்யேஷு ஶிவாவதாரயதிராட்,ஸாத்⁴யேஷு நி:ஶ்ரேயஸம்
ஸ்வாதந்த்ர்யம் ஸுக²தா³யிவஸ்துஷு, மதேஷ்வத்³வைதமித்யாஹ்வயம் ।

ஶீலம் ஸர்வகு³ணேஷு பா⁴தி ச யதா² கோ³தா³வரி த்வம் ததா²
ஸர்வாஸு ப்ரமுகா²பகா³ஸு வரதே³ ஶ்ரேஷ்டா² ஶுபா⁴ ஶோப⁴ஸே ॥ 2॥

(உபேந்த்³ரவஜ்ரா)
ந கேவலா த்வம் த⁴ரணீக³தாஸு

நதீ³ஷு பூதாஸு விபா⁴ஸி மாத: ।
ஸுராபகா³ஸ்வப்யதிமாத்ரஶோபா⁴

தவைவ ஹே அம்வ விஶுத்³த⁴ஶீலே ॥ 3॥
(ஸிம்ஹோத்³வதா)

யா க்⁴நந்தி தாபஸதபோ நிஜயௌவநேந
ரம்யேண தோஷ்டுமமரேந்த்³ரமநோऽப்ஸராணாம் ।

தாஸாம் விஹாரஸரித³ஸ்தி ஸுராபகா³ யா
ஸா தே³வி யாஸ்யதி கத²ம் பத³வீம் ஶுபா⁴ம் தே ॥ 4॥

(ஹரிணீ)
ப⁴வது ஸுஷமம் ரூபம் தாஸாமக²ண்டி³தயௌவநம்

விலஸது தநோர்தி³வ்யோ வர்ணோ நதீ³ஶ்வரி தேந கிம் ।

ஶ்ரீகோ³தா³ஸ்தோத்ரம்

மலிநசரிதாஸ்தாஸாம் யோக்³யா ப⁴வேத்³ க³ணிகாபி⁴தா⁴
க³ணயதி நர: கஸ்தா கோ³தே³ஸதீஷு ஸுராங்க³நா:॥ 5॥

(பு⁴ஜங்க³ப்ரயாத)
ஶுபா⁴ சாருஶீலா ரகூ⁴த்தம்ஸபா⁴ர்யா

ஸதீ ஜாநகீ நிர்ஜரை: பூஜநீயா ।
ஜலே ப்ரத்யஹம் தே ஶிகா²மஜ்ஜிதாऽऽஸீத்³
அதோ வந்த³நீயே த்வமேவ ஸ்தவார்ஹா ॥ 6॥

(ஶாலிநீ)
வாஸம் குர்வே ஸ்வர்க³லோகேஷு யத்ர

பீயூஷம் யத்³து³ர்லப⁴ம் மாநவாநாம் ।
ஶ்ரேஷ்ட²த்வம் மே தேந ஶைவாலிநீஷு

மந்தா³கிந்யா க³ர்வ ஏவம் வ்ரு’தா²ऽஸ்தி ॥ 7॥
(த்³ருதவிலம்பி³த)

அம்ரு’தயுக்தமுபாயநமாத³ராத்³
அவிரதம் ப்ரவராऽம்ரு’தவாஹிநீ ।

ப⁴வதி த³த்தவதீ ஜக³த³ம்ப³ தே
த்வமஸி தேந ஸரித்குலஶேக²ரா ॥ 8॥

(மந்தா³க்ராந்தா)
த்வத்ஸாமர்த்²யாத் ப்ரக²ரமப⁴வத்³-த்³வேஷணேப்⁴ய: ஶகாரி:
மூர்த்⁴நி ப்ராப்த:ஸகலவிது³ஷாமாஶிஷா தே கு³ணாட்⁴ய: ।

யத்தே தீரம் கலிமலஹரம் ஜ்ஞாநதே³வம் ஸுஷாவ
கேஷாம் ஹி த்வாம் துலயிதுமலம் பூ⁴திரேபி⁴ர்விஶேஷை:॥ 9॥

(அநுஷ்டுப்)
ஸர்வேஷு வந்த்³யா ஶ்ரேஷ்டா² ச, கௌ³தமி த்வம் விராஜஸே ।
ஆத்மோத்³தா⁴ராய தேநாஹம்,ஸ்தவநம் கர்துமுத்³யத:॥ 10॥

(வம்ஶஸ்ய)
ப்ரதீ³பமாயாந்தி தமோஹதா நரா

அபேக்ஷதேऽஶுத்³த⁴படாய தா⁴வக: ।
ஸ்தா²நே ததா²ऽஹம் ஶரணம் தவாக³த:
த்வயாவிநா பாபஜநஸ்ய கா க³தி:॥ 11॥

(ஆர்யா)
குருஷே விலம்ப³மம்பே³ கிமர்த²மர்த²ம் விநா ஸமுத்³த⁴ரணே ।
குபிதாऽபி தாரயேமம் ஜநம் ஶிஶுத்வேந ஶரணோऽஸ்மி ॥ 12॥

(வியோகி³நீ)
த்வமஸி த்⁴ருவதாரகா கில, பரிதஸ்தே ப்⁴ரமணம் ஸுரர்ஷய: ।
இவ மே ஹி கரோத்யஹர்நிஶம்,ஸகலாஶாஸமுதா³ய ஈஶ்வரி ॥ 13॥

(மாலிநீ)
விக³தவிப⁴வலக்ஷ்மீ ஹிந்து³பூ⁴ தா³ஸ்யதப்தா

தநுஜசரிதஶோச்யா தே ஶிவேநாம்ரு’தேந ।
ப்ரகடயதி கத²ஞ்சிச் சாருதாம் ஸ்வாம் ப்ரஸித்³தா⁴ம்

விதி⁴விலஸிததீ³நா குங்குமேநாங்க³நேவ ॥ 14॥
(ரதோ²த்³த⁴தா)

(ரதோ²த்³வதா)
கல்மஷைருபக்ரு’தோऽஸ்மி மாமகை:
ப்ராபிதோ ஜநநி யைஸ்தவாஶ்ரயம் ।

உர்வஶீ மநுஜபைலத³ர்ஶந -

ஹேதுபூ⁴தநிகஷாத்மஜைர்யதா²॥ 15॥
(விபு³த⁴ப்ரியா)

குர்வதேऽம்ப⁴ஸி மஜ்ஜநம் தவ பா⁴ஸ்கரப்ரமுகா² க்³ரஹா:
ஸ்வர்பு⁴வாம் நிவஸந்த ஏ தடிநீஶ்வரி ப்ரதிபி³ம்பி³ந: ।

பூ⁴தலாऽऽக³மநாக்ஷமா நிஜமங்க³ளஸ்ய ச ஹேதுநா
வர்ண்யதே கிமுதேத்³ரு’ஶோ மஹிமா மயா ஜட³பு³த்³தி⁴நா ॥ 16॥

(ஸ்வாக³தா)
தாரயிஷ்யஸி மஹாவ்ரு’ஜிநம் மா, பாபஹேதி பத³வீமநுமந்யே ।
உச்யதே ம்ரு’க³மத³ஸ்ய பரீக்ஷா ஹ்யுக்³ரக³ந்த⁴ஹரணே லஶுநஸ்ய ॥ 17॥

(ஸுமந்தா³ரமாலா)
அப⁴க்தே: புராணாந்யநத்⁴யாயநாத்ஸர்வஶாஸ்த்ராணி வேதோ³க்தமந்த்ராஸ்ததா²
மமாஶுத்³த⁴வாசஸ்ஸமுத்³தா⁴ரணார்த²ம் மதீ³யாந்மஹாகா⁴த்ஸமர்தா²நி நோ ।

தபோ நிஷ்ப²லம் சஞ்சலத்வாத்கத²ம் நிர்த⁴நே ப்ரீணயேயுர்மயீஜ்யப்ரியா:
ப⁴வாத்த்வாம் விநேத்த²ம் நிராதா⁴ரபூ⁴தஸ்தரிஷ்யாமபேக்ஷாவிஹீநே குத:॥ 18॥

(சாமர)
ந ஶ்ருதம் க்வசித்³பு⁴வாம் ஜலோர்மயா ப⁴வந்த்யலம்

தாரணாய ஸாக³ராந்ந்ரு’ணாம் மஹாப்லவோபமா: ।
சித்ரமேவ வீசயோ ஜலஸ்ய நேதுமம்ப³ தே

பாரயந்த்யதா²பரம் ப⁴வார்ணவாத்தடம் நரம் ॥ 19॥
(ஸ்ரக்³விணீ)

மா விலம்ப³ம் க்ரு’தா² மே ஸமுத்³தா⁴ரணே
ஸ்வாம் புரீமந்யதா² மாம் ஹரேத³ந்தக: ।

தே ஸுகீர்த்யா ப⁴வேத³ம்ப³ஹாநிர்யத:
பாபமூர்திர்மமேவாபரோ து³ர்லப:⁴ ॥ 20॥

(ஸ்ரக்³த⁴ரா)
பாதே³ த்ரைவிக்ரமீயே ஸுரப⁴வநக³தே பூஜநாயார்பிதே தே

தா⁴த்ராऽம்பே³ வித்³யமாநே ஶிவகரஸலிலே பாவநே பாவநாநாம் ।
“தே³வா ராஷ்ட்ரஸ்ய கு³ப்த்யை” ஶ்ருதிவசநமித³ம் கிம் நஹி ப்ரத்யயாய

ராஷ்ட்ரே ஸ்வாதந்த்ர்யஹீநே ஸ்ம்ரு’திக³தவிப⁴வே ஶத்ருபீ⁴த்யாऽऽகுலேऽஸ்மிந்
॥ 21॥

(ஶிக²ரிணீ)
த்⁴ரு’தம் விஷ்ணோஸ்தாபாபஹரசரணாப்³ஜாத்³தி⁴ ஜநநம்

க்ரு’தா ஶம்போ⁴ஶீர்ஷே ஹிமகரஸமீபேऽபி வஸதி: ।
பரம் நாயாதா கிம் ஜநநி தவ தோயே ஶிஶிரதா

ப⁴வேத்³யா பர்யாப்தா விநதஜநஸந்தாபஶமநே ॥ 22॥
(ஶார்தூ³லவிக்ரீடி³த)

யஸ்யாऽஶைஶவலாலநம் ச க்ரு’தவாந் வ்ரு’ந்தா³ரக:ஸத்³கு³ரு:

ஸோஹம் தா³ஸக³ணுப்ரஸாத³விகஸத்³பு³த்³தி:⁴ ஸ்வயம் மூட⁴தீ: ⁴ ।
பத்³யைர்வ்ரு’த்தப்ரு’த²க்³விதை⁴ர்த்³விகு³ணிதே ருத்³ரைர்முதா³ தே ஸ்தவம்

கோ³தே³ऽகாரி யதா²ப³லம் குரு க்ரு’பாம் நித்யாமநந்தே மயி ॥ 23॥
இதி ஸ்வாமீ வரதா³நந்த³பா⁴ரதீவிரசிதம் ஶ்ரீகோ³தா³ஸ்தோத்ரம் ஸம்பூர்ணம் ।
பா⁴வார்சநா (ப்ராசார்ய அ. தா³.ஆட²வலே)

The unique part of this composition on

the river Godavari is that each verse

if composed in a different meter specified

in parenthesis.

